
ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտե է դիմել ՀՀ Կոտայքի մարզպետը՝ «Բյուրեղավանի երեխաների խնամքի և պաշտպանության գիշերօթիկ հաստատություն» ՊՈԱԿ-ի նախկին շենքը «ՀՀ Կոտայքի մարզի Բյուրեղավանի հիմնական դպրոց» ՊՈԱԿ-ին անհատույց օգտագործման իրավունքով ամրացնելու խնդրանքով։
Համաձայն ՀՀ Կոտայքի մարզպետարանի կողմից ներկայացված տեղեկատվության՝ «ՀՀ Կոտայքի մարզի Բյուրեղավանի հիմնական դպրոց» ՊՈԱԿ-ում այս ուսումնական տարում սովորում են 1113 աշակերտներ: 2019-2020 և 2020-2021 ուսումնական տարիներին «Բյուրեղավանի Ս. Վարդանյանի անվան ավագ դպրոց» ՊՈԱԿ-ին ամրացված անշարժ գույքից ժամանակավորապես տրամադրվել է տարածք՝ 4-5 դասասենյակներով, սանհանգույցով և միջանցքով, որտեղ իրականացվել է առաջին դասարանցիների դասապրոցեսը: Սակայն հարցի վերջնական լուծման համար մարզպետարանը առաջարկում է «Բյուրեղավանի երեխաների խնամքի և պաշտպանության գիշերօթիկ հաստատություն» ՊՈԱԿ-ի նախկին շենքն ամրացնել «ՀՀ Կոտայքի մարզի Բյուրեղավանի հիմնական դպրոց» ՊՈԱԿ-ին։
Հաշվի առնելով վերոգրյալը, ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտեն, որպես Հայաստանի Հանրապետության Կոտայքի մարզ, Բյուրեղավան քաղաքային համայնք, Սամվել Վարդանյանի փողոց թիվ 47/55 և 47 շենք, 57 նկուղ հասցեներում գտնվող անշարժ գույքի տնօրինման լիազորությունն իրականացնող մարմին, մշակել է «Անհատույց օգտագործման իրավունքով անշարժ գույք ամրացնելու մասին» ՀՀ կառավարության որոշման նախագիծը, որով առաջարկվում է ՀՀ Կոտայքի մարզ, Բյուրեղավան քաղաքային համայնք, Սամվել Վարդանյանի փողոց թիվ 47/55 և 47 շենք, 57 նկուղ հասցեներում գտնվող անշարժ գույքն անժամկետ, անհատույց օգտագործման իրավունքով ամրացնել «Հայաստանի Հանրապետության Կոտայքի մարզի Բյուրեղավանի հիմնական դպրոց» պետական ոչ առևտրային կազմակերպությանը։
«Անհատույց օգտագործման իրավունքով անշարժ գույք ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։






